
HAVAGUIQNIRMIT KIKLIQARUTIT 

 
HULITJUTIKHANIA 
 

1. Piliuqnikkut aturutikhanik mighaagut havaguiqnirmit hulivalirutainni kituni 
angayughiinni kavamatkunni havaktiuvaktuni.    
 

ATURUTAA 
 

2. Una hivulliuruti aturutiqaqtuq tamainnun angayughiinni atannguyanun Nunavut 
Kavamatkunni (GN) ukunanilu quyaginnani aallani havaani tikkuaqtauhimayuni 
uumannga Angayughimun Havaktini Havakvikmin (SPS). 
 

KANGIRHITJUTIT 
 

3. Angayughiq atannguyauq, uvani hivulliurutimi, tukiqaqtuq una GN-kunni 
havakti havaktuq havaamik pitjutiqaqtumik angiyunik maniliqinikkut pitjutinik, 
pinahuarunik havaktiniklu. 

MALIGUTIT 
 

4. Angayughiit atannguyauvaktut pilimaittut, iluani atauhiqmi ukiumi 
havaguiqhimanirminirmingnin: 

a. Aghuurhaitigilugu pitjutipluguluunniit inuk timiqutiluunniit taimaatut 
inmikkut, ukunuunaluunniit havaktimikkut, pihimavaktut amigaittunik 
havangnikkut havaqatigivaktait talvani atauhiqmi ukiumi 
aippaanganinnuaq hivuagut havaguiqhimatinnani.  

b. Kaantraakluni GN-kunnun havakluni quyaginnani kaantraakni taimaa: 
i. angayughiq atannguyaq pihimahimavaktuq, naliinnik inmikkut, 

ukunuunaluunniit havaktimikkut, ilauqpiarhimavakhuni uvani 
qanurittumi hulinirniani kaatraaqmi havaktillugu GN-kunnun;  

ii. angayughiq atannguyaq pihimayuq, havaaqmikkut GN-kunni, 
pivakhutik hiamitiqtauyughaungittunik ilitturipkaitjutinik mighaagut  
qanurittumi hulinirniani kaatraaqmi, talvani taapkunani 
ilitturipkaitjutit kinguagut manimangittut inungnun; taimaalluunniit  

iii. Tahapkunani tamainni qanurinninginni, inuit kitkut ihumagiliqtaaqtut 
taamna angayughiq atannguyaq niamritjutiqarniaqtuq ihuangittumik 
hivumungniqarniqmik kaantraaktikkut taimaatut hivuagut 
havakpakhimanirminit GN-kunni.;  

c. Uqautilugit kina inuk timiqutiluunniit ukunani quyaginnani 
apirhuqtipkaqtittautjutinik GN-kunnun talvani GN-kut kinguvaqhimayaaqtut 

taimaalu/taimaaluunniit akiliqtipkaqtitauvakluni talvanilu uqautjutit 
tunihimayut pitjutiqaqtut hunanun taamna havakti pihimavaktut 
amigaittunik havangnikkut havaqatigivaktait talvani atauhiqmi ukiumi 
aippaanganinnuaq hivuagut havaguiqhimatinnani; 

d. Piluni havalirluni tikkuaqtauluniluunniit katimayuiyunun aulapkaiyini talvani 
angayughaq atannguyaq pihimavaktuq havagutinik iluani 6sini 
tatqirhiutinin havaguiqtinnani.  

 
7. Taimaatut hapkuat maligutit atuqtauyughaukpata kavamatkunni havaktinun 

angayughiinni atannguyaungittut, SPS-kut ilitturipkaqtitakhait taapkuat inuit 
hivuagut havaguiqtinnagit.  

8. Tuklit ministat munariniqaqtut unniutinikkut angayughinik atannguyanik 
hapkuninnga havaguiqhimanikkut kikliqarutinik hivuagut havaguiqtinnagit GN-
kunni. 

9. Havaguiqtinnani uumanilu atauhiqmi ukiumi kiklihaqnikkut hivituniqmi, hapkuat 
angayughiit atannguyat uniqtukhat tulikmun ministamiknun tamainnik 
piyumayaunikkut tuniniarhimanikkut havaaghanik tukhiqtauhimayunikluunniit 
hulitjutikhanik hilataani kavamatkunni pipkaqtittaaqtait piqpiaqtunik, 
tautungnaqtunik piliqtaaqtunikluunniit ihuinnarutinik ukunani kavamatkunni 
havakvikmikni havagutaitigut.  Uqautigihainnaqtakhaillu angiqhimaniit 
quyaginnarni havaliqtipkainirnun.    

10. Tukliq minista, uqaqatigilugu Tukliq Minista munariyaliq uumani Havaktiuyunun 
Maligaqmi, tuniyaaqtuq titiraqhimayumik ilaungittaarutimik ukununga maligutinut.   

11. Ilaungittaarutit kihiinnaq tuniyaaqtut piqaqqat nakuuninganun inungnun 
ihuiniqangitpallu inungnun piyumayainnun.  Naunaitkutauluni una pipqaqtittinikkut 
angayughimnik atannguyaugaluamik, uvani hivulliqpaami tuklianiluunniit 
havaguiqhimanirmini GN-kunni, atuqnikkut ayuirhimayaminik nunallaamun 
timiqutimunluunniit tahamani ihariagiyauyut manimayunik aajikkiikniqaqtunik 
ayuittunik havaktinik.  

12. Pinginniq havaktiugaluami GN-kunni maliknikkut hapkunani maligutinut 
pittaaqtuq maligakkut apirhuqtipkaqtauliqluni piniqaqqat piiyarutinik 
ihuangirutinikluunniit GN-kunnun.  
 

PIYUNGNAQTITTIYIT  
 

13. Havaktinun Maliguarutit, s.48 
 

14. Maliguarutit Itjuhikhaq Ukpiriyaminut Pittiarahuarnirmullu 

UQARVIGIYAKHAT  
 

15. Aulapkaiyi, Havaktinut Piqutinggit Havaariyangginnullu Ihivriurninginni  
Maniliqiyit, 
Iqaluit, NU  
975-6211 


